АСНОЎНЫЯ ЗНАЧЭННІ ЧАСЦІЦ
	ЧАСЦІЦЫ
	ЗНАЧЭННЕ
	РАЗРАДЫ
	ПРЫКЛАДЫ

	СЭНСАВЫЯ
	Выражаюць дадатковыя сэнсавыя адценні, якія трэба падкрэсліць у выказванні.
	УКАЗАЛЬНЫЯ(вось, вунь, гэта)

УДАКЛАДНЯЛЬНЫЯ

(проста, акурат, менавіта, амаль)

ВЫЛУЧАЛЬНА-АБМЕЖАВАЛЬНЫЯ

(толькі, хоць, хаця б , выключна)
	1.Вось і ваш прыпынак.

2.Гэта наш настаўнік матэматыкі.

3.Навокал проста любата.

4.Менавіта з табою я і хацела пагаварыць.

5.Толькі стук дзятла парушае цішыню.

6.Хоць бы паўгадзіны адпачыць!



	МАДАЛЬНЫЯ
	Дапамагаюць выказаць адносіны да таго, што адбываецца ў жыцці, і да таго, што паказваецца, абмяркоўваецца.
	СЦВЯРДЖАЛЬНЫЯ (так,але-ужываюцца ў станоўчых адказах на пастаўленыя пытанні)
АДМОЎНЫЯ(не, ні-служаць для адмаўлення дзеянняў, прадметаў і прымет)

ПЫТАЛЬНЫЯ (ці? хіба? няўжо?)
ПАБУДЖАЛЬНЫЯ(ну, ану, дай, няхай, давай(давайце))
	1.”Дапаможаш мне сёння?” – “Так, дапамагу”.
2.”Добра ведаеш умовы спаборніцтва?” – “Але, добра”.

3.Старасць не радасць, і доўг не карысць.

4. Ні на хвіліну не сціхаў моцны вецер.

5.Ці зубра рыкае ў пушчы сахаты?
6.Край мой беларускі, край! Дай мне наглядзецца, дай!

	ЭМАЦЫЯНАЛЬНЫЯ
	Дапамагаюць выявіць разнастайныя эмоцыі(захапленне, здзіўленне, радасць, гнеў) ці садзейнічаць экспрэсіі (выразнасці) выказвання
	КЛІЧНЫЯ(што за, як-выражаюць захапленне, радасць)

УЗМАЦНЯЛЬНЫЯ(аж

(ажно), ж (жа), нават , і, усё-такі)
	1.Як хітра, мудра збудавана! Як чыста, хораша прыбрана!

2. Пра Мінск, пра Беларусь людзі ведаюць нават за самымі далёкімі марамі.



	ФОРМАЎТВАРАЛЬНЫЯ
	
	· Часціца бы(б), якая служыць для ўтварэння дзеясловаў умоўнага ладу;
· Часціцы няхай (хай), давай (давайце), якія служаць для ўтварэння дзеясловаў загаднага ладу.
	1.Сказалі б учора, можна было б яшчэ падрыхтавацца.
2. Няхай твая жыццёвая дарога будзе шчаслівай.


